
	
  

 
 

Friuli Doc 2015 
 

LIS LENGHIS DOC DAL FRIÛL 
CUANT CHE IL GUSTÂ AL TIRE DONGJE IL MONT  

 
Sot de Loze dal Lionel la ARLeF e coordene musiche, incuintris e laboratoris dedicâts aes “lenghis 
Doc” dal Friûl (furlan, sloven e todesc). Il concors + figo x furlan al invide ducj a fâ selfie e video 
intant de manifestazion. Domenie un finâl straordenari cu la anticipazion dal festival Suns Europe 
e live set acustic cun Martina Iori, vincidore de edizion 2014 di Suns. 
 
 
Dutis lis lenghis Doc dal Friûl a Friuli Doc 2015. Nol è un sempliç zûc di peraulis, ma il risultât 
de rinovade colaborazion dal Comun di Udin cu la Agjenzie Regjonâl pe Lenghe Furlane 
(ARLeF) che si rinfuarce in ocasion de manifestazion enogastronomiche regjonâl plui impuartante 
cuntune presince fisse e siore di propuestis sot de Loze dal Lionel. In chest lûc dai 10 ai 13 si 
Setembar si davuelzaran cetancj events di promozion des lenghis des comunitâts furlanis, 
slovenis e gjermanofonis dal Friûl. 
 
“Lis lenghis Doc” a saran lis protagonistis dal program siôr organizât de ARLeF in colaborazion 
cul Comun di Udin/Furlan in Comun e Radio Onde Furlane. Moments musicâi, di dibatit, di 
cognossince dai progjets dal teritori, di animazion par fruts, presentazions di ricetis  e diretis 
radiofonichis cun Radio Onde Furlane si davuelzaran un daûr chel altri cence polse tal spazi creât 
di pueste sot de Loze, là che a saran i bancuts de ARLeF e des Associazions des comunitâts 
linguistichis slovenis e gjermanofonis dal Friûl pe distribuzion di materiâi informatîfs promozionâi, 
di gadget e di materiâi ludics e didatics pai fruts.  
La Loze antighe e sarà tant che un palc pai Cjastrons, par Maurizio Mattiuzza cui Luna e un 
quarto, pai Laipnessless, par Lino Straulino, par Patrizia Geremia, par Silvana Schiavi Fachin, par 
Marisa Scuntaro e par tancj altris protagoniscj de culture dal Friûl di vuê. Si fevelarà ancje di 
cusine e di prodots des lenghis dal teritori. Domenie di sere in fin, Lis lenghis doc dal Friûl a 
saludaran ducj dant apontament al festival Suns Europe 2015, cu la performance di Martina Iori, la 
cjantante ladine che e à vinçût la edizion passade di Suns. 
 
«Se Friuli Doc al rapresente une vetrine straordenarie pes ecelencis dal teritori – al spieghe il 
president de ARLeF, Lorenzo Fabbro -, chest al vâl no dome pe enogastronomie, ma ancje par 
promovi lis ricjecis ambientâls, dal paisaç e culturâls: la pluralitât linguistiche dal Friûl no je une 
carateristiche secondarie ma, par cuintri, e rapresente une carateristiche culturâl uniche, preseose 
e indivisibile par relazionâsi e promovi il teritori». 
 
“Friuli Doc – al spieghe l'assessôr aes Ativitâts produtivis e al Turisim, Alessandro Venanzi – al è 
il lûc dulà valorizâ  tradizions e culture dal nestri teritori. Tai agns – al va indevant – la valorizazion 
des lenghis, e in particolâr di chê furlane, si jere pierdude dentri de manifestazion. Cun chest an – 
al anunzie Venanzi – i tornìn a dâ un rûl strategjic e centrâl. Di fat, adun cu la ARLeF, o din aes 
lenghis de nestre regjon un rûl special metintlis tal cûr de kermesse, o ben te Loze dal Lionel, che 
e sarà teatri di cetantis iniziative indreçadis a ducj i target”. 
 
 
 
 
 
 
 
 
 



	
  

 
 
 
 
Friuli Doc 2015 al viodarà po dopo la presentazion dal Concors fotografic + FIGO X FURLAN. 
Ducj a son invidâts a fâ selfie o video tai lûcs de fieste, incuadrant une scrite par furlan che 
si podarà cjatâ ancje intun menù o intun manifest... I materiâi a varan di jessi cjariâts su Istagram 
cul tag @radio_onde_furlane e l’hastag #furxfur. I detais di partecipazion a son publicâts su  
www.ondefurlane.eu/furxfur/ 
Ducj i partecipants a varan in omaç adesîfs e gadgets, invezit i selfie/video plui origjinâi a vignaran 
premiâts cuntun power supply par smartphone intant de cerimonie che si davuelzarà sot de Loze 
dal Lionel, aes 13.00 di domenie ai 13 di Setembar. Une part dal materiâl selezionât al vignarà po 
dopo montât intun o plui video che a saran promovûts dentri di svariâts contignidôrs mediatics e 
culturâi. 
 
La presince de ARLeF a Friuli Doc e je une des iniziativis previodudis dal progjet FûrxFur pensât 
de Agjenzie regjonâl e Informazion Furlane par promovi la lenghe furlane tai events regjonâi plui 
impuartants. In gracie di chest progjet il furlan al è presint tai materiâi promozionâi e te 
comunicazion di Friuli Doc.  
 
 

 
IL PROGRAM TAL DETAI 

 
 

JOIBE AI 10 DI SETEMBAR 
 

Aes 19.00  
Si scomence cun REVOLUTIONARY DOC e i Cjastrons.  
Presentazion, in anteprime assolude, dal video promozionâl de miniserie cul regjist Marco 
D’Agostini. 
 
 

VINARS AI 11 DI SETEMBAR 
 

Aes 11.00 
MINORANCIS LINGUISTICHIS IN CUSINE: DE TRADIZION AL VEGAN. Scambi di opinions e di 
ricetis cui cogos Daniele Cortiula (cusine furlane e saurane), Maria Primosig (cusine des Vals dal 
Nadison), Stefano Buttazzoni (cusine timavese), Claudio Petracco (cusine furlane vegane).  
 
Aes 12.00 
LA ARCJE DAL GUST E FÂS TAPE A FRIULI DOC. CUALIS TIPICITÂTS DAL FRIÛL 
SALVÌNO DAL DILUVI DE OMOGAZION INDUSTRIÂL? Incuintri cun Emilio Savonitto e Giorgio 
Dri, in colaborazion cu la Condotta Slow Food dal Friûl. 
 
Des 14.00 aes 16.00 
FRIULI DOC PAR FURLAN SU RADIO ONDE FURLANE  
Direte radiofoniche sul progjet Udin par Furlan  
 
 
 
 
 
 
 
 



	
  

 
 
 

SABIDE AI 12 DI SETEMBAR 
 

Des 14.00 aes 16.00, ancjemò in direte radiofoniche cun Radio Onde Furlane  
 
Aes 17.00 
Pai fruts: IL DIAUL E LA GUBANE, leture animade de flabe di Chiara Carminati (Premi Andersen 
2012), par furlan, talian e sloven. Li de Ludoteca in vie del Sale. 
 
Aes 19.30 
MUSICHE FURLANE PAR DUCJ I GUSCJ cu la presentazion des novitâts discografichis di Lino 
Straulino, dai Laipnessless, dai Luna e un quarto e di Maurizio Mattiuzza 
 
 
 

DOMENIE AI 13 DI SETEMBAR 
 

Aes 11.30 
LA ARLeF E SIEI PROGJETS IN LENGHE FURLANE PLUI RESINTS: Il Tren des lenghis, 
FûrxFur, Ial Udin e Cree-ative. Cun Maurizio Ionico, Alessandro Cattonar, Carlo Marsich, Giorgio 
Cantoni, Daniel Samba e Paolo Zaramella. 
 
PREMIAZION DAL CONCORS FOTOGRAFIC “+ FIGO X FURLAN” 
 
Des 14.00 aes 16.00, ancjemò in direte radiofoniche cun Radio Onde Furlane  
 
Aes 16.00 
Laboratori creatîf par fruts cu la presentazion dal libri didatic multilengâl 99PERAULIS - 
FEVELÂ CUL MONT, TALKING TO THE WORLD, PARLARE COL MONDO, cun Patrizia 
Geremia e Silvana Schiavi Fachin  
 
Aes 17.00 
Pai fruts: DINDARINE DINDARONE cjançons e musiche cu la autore, Marisa Scuntaro, 
compagnade des notis di Lucia Clonfero (violin) e Alessio Velliscig (ghitare). 
 
Aes 18.30 
SUNS EUROPE 2015, anticipazion dal Festival european dedicât aes arts performativis des 
minorancis che si davuelzarà a Udin, dai 25 di Novembar ai 11 di Dicembar.  
LIVE SET ACUSTIC CU LA CJANTANTE LADINE MARTINA IORI, vincidore de edizion 2014 di 
Suns 

 
 


